
Helder Camara Liejan 
Helder Camara, Recife'ko Apez-

pikua, oso ezaguna da Brasil'en eta 
Brasil'dik kanpora. Kristau aginta-
rien artean, Helder Camara dugu 
eskierki sozialismoaren alde eta 
kapitalismoaren kontra ausarkienik 
mintzatzen diranetarik bat. Zuzen-
tasun-egarria du Heldur Camara'k: 
Brasil'en, Hego-Ameriketan eta Hi-
rugarren Munduan nagusi diran es-
kasiak eta txirotasunak erre egiten 
dute, eta harritzekoa ez da. Egokie-
ra gertatu zaionean, ez da diximulu-
tan ari izan Brasilia'ko militar agin-
taritza argi eta garbi arbuiatzeko; 
eta ez zaio halere deusik gertatu, 

bere izena haundia baita mundu gu-
zian barrena, eta Brasil'go zoritxa-
rrekoen artean bereziki. 

Puntu askotan luteke zer ikasirik 
gure arteko zenbait katolikuk. Bai-
ña Lieja'n esandako hau anitz go-
goetaren hari izan liteke: «Bortxa 
eta indarkeria (Ameriketa!co) es-
kualde horietan sortzen ari dirala 
egia baldin bada, legeztutako indar-
keriaren kontra sortzen ari dirala 
esan behar da. Indardunek elikatzen 
dute Torres'en eta Guevara'ren gur-
tza-. 

Eta aurrerago hau erantsi du: 
«Beraz, kristauak argitu behar di-
tugu, beren egiazko betekizunak 
zein diran xuxenki ulertaraziz. Pai-
ramena eta ezbeharren onartzea lu-
zaroegi hartu dira bertute nagusi-
tzat; eta horrela mixeriaren ustia-
tzaille eta aprobetxategien intere-
sak izan dira zerbitzatuak». 

Iritzi hauen kontrako aitzekia oso 
ezaguna da: kristauak ez du inda-
rra erabilli behar, ez du batez ere 
politikan sartu behar. 

Baiña Helder Camara'k azaltzen 
duenez, erresuma askotan legea eta 
Zuzentasuna alkarren etsaiak dira; 
eta legea. hortaz, ez da legeztutako 
bortxa eta Zuzenik-eza baizik. Hala-
koetan, politikaz ez arduratzea eta 
indarka jokatu nahi ez izatea, Indar-
keria hutsean legeztutako sasi-or-
denuari eustea da. 

Arazoa, hortara, hau bihurtzen da 
Helder Camara'ren iritziz: bortxa 
eta indarkeria NAGUSt DAUDEN 
herrietan, zer egin behar du kris-
tauak? Hego-Ameriketan, esate ba-
terako, ez dute bortxa Helder Ca-
mara'ren jarraitzailleek ekarrlko, ez 
baitago han geihenetan zuzentasu-
nezko legerik. Ezer esatekotan, 
agintearen jokabidea kopiatu egln 
dala esan ahalko litzake. Helder Ca-
mara'k, huntan Samilo Torres'en bi-
deari lotuz, legeztutako bortxa eta 
desordenu horien kontra bortxaz eta 
iskilluak eskuan burrukatzea ezin 
omen dezake kondena. 

Garbiago ikustekotan, eman de-
zagun Al Capone, ganster mordo 
baten buru, Chicago'ko erresuman 
nagusi. Zein da kasu hortan, galde-
tuko liguke Helder Camara'k, kris-
tauaren betekizun nagusia? Paira-
mena, egorria; ala erreboluzioa? 
Chicago'ko alegiazko erresuma hor-
tan, zapaldutakoen bortxa-saioen 
bortxa-saioen kontra «legetasuna-
eta -pakea» aipatzea, txerrenkeria 
hutsa izango litzake. Egun hauetan 
ospatu da Varsovia'ko ghettoaren 
matxinadako XXV-gn. urteburua. 
Nork aipa dezake prestuki ghetto 
hartako «pakea-? Zuzentasunaren 
ondorio berezkoa ez dalarik, pakea 
ez da gansterkeria baizik. 

Bortxaren eta indarkeriaren jain-
kotzea arriskuko gauza da: Helder 
Camara Apezpikuak ez du hau iz-
kutatzen. Baina legea jainko egitea, 
eta legearen errespetua bertute na-
gusi, askotan izan diteke kristau 
bertutea ez-baiña hoben ezin larria-
goa. 

